
Маса регионрихъ  галаз са-
нал Дагъустан Республикани 
федеральный «Михьи яд» про-
ектдай пулдин алава такьатар 
гузвайбурун сиягъдик кутунва, 
санлай абуруз 46 миллиард манат 
пул чара ийида. Дагъустандилай 
гъейри, федеральный такьатар 
чи уьлкведа хъвадай михьи цин 
месэла лап хцидаказ акъвазнавай 
Свердловский (иниз 21,6 милли-
ард тIалабнава), Архангельский 
ва Ростовский областриз, гьакI  
Осетиядиз, Калмыкиядиз ва 
Татарстандиз гудайвал я.   

МУШТУЛУХ

РАЙАДМИНИСТРАЦИЯДА СОВЕЩАНИЕ

Дашдемир ШЕРИФАЛИЕВ

Гьуьрметлу чи газет 
кIелзавайбур, районэгь-
лияр! Къе заз квехъ галаз 

«ЦIийи дуьнья» газетдин кьис-
мет-гележегдикай ачух рикIин 
суьгьбет-меслят ийиз кIанзава. 
Эхиримжи вахтунда япарихъ, гуя 
«чкайрилай хуьрерин яшайиш, 
ацукьун-къарагъун, хци месэлаяр 
ачухарзавай материалар газетда 
тIимил жезва, критикадинбур саки 
авач» лугьур гафар галукьзава. 

Информациядин цIийи техно-Iийи техно-ийи техно-
логийрин (IT) шартIара, кIвалера 
Интернетдик квай телевизорди-
лайни компьютердилай алава, ви-
рибурун гъилера мобильный теле-
фонарни айфонар авайла, тIебии 
я, печатдин изданийриз инсанри 
тIимил интерес ийизва. Парабуруз 
лезги чIалал кIелиз-кхьиз четин 
тирди фикирда кьуртIа, милли 
прессадин роль зайиф жезва, гьи-
саба кьазвач. Гьелбетда, им гьайиф 
чIугвадай делил я. Дидед чIал 
квахьайла, адахъ галаз халкьни 
квахьдайди, гьа са вахтунда милли 
пресса, литература кIелуналди, 
хуьналди инсанри чпин дидед 
чIал, тарих, культура – Ватан хуьз-
вайди аннамишна кIанда. И карда 
чна чи ватанпересвал, гражданви-
лин активвал къалурун важиблу я.

РикIел алама, виликрай саки 
гьар юкъуз редакциядиз сель-
коррилай, къайгъусуз тушир чи 
кIелчийрилай, гьакI гьукуматдин 
идарайрай официальный чарарин 
почта хкведай. Инсанри чпин 
макъалайрани чарара чкайрал жез-
вай цIийивилерикай, зегьметдин 
агалкьунрикай, производстводин 
зарбачийрикай, уьмуьрдин маний-
вилерикайни кими-эксиквилери-
кай кхьидай. Гьелбетда, ахтарми-
шайдалай кьулухъ (пара вахтара 
чкадал фена) абур газетда чапдай. 
Газетдиз критикадин макъалаяр 
акъатайла, идарайрин коллективра 
абур веревирдна, талукь тир серен-
жемар кьабулдай ва нетижайрикай 
редакция хабардар хъийидай. Гьа-
виляй газетдиз гьуьрметни авай, 
адакай игьтиятни тир.

 ЦIийи малуматарни хабарар 
гунилай алава, общество вилик 

тухунин карда газет хъсан гуьзчи, 
тербиячи, гьакI гьахълу критикни 
тир. 

 Гила маса девир я, инсанрин 
къилихар, рафтарвилерни, гьайиф 
хьи, пис патахъ дегиш хьанва. 
Вуна кIани кьван, вуч кIандатIани 
кхьихь, файда авач. Критикадик 
акатзавай кас валай бейкеф хьу-
нилай, гьатта ачух гъаразвилер 
авунилай гъейри, мад са шейни 
арадал къвезвач. Гьавиляй кри-
тикадин материаларни тIимил 
я. Критика кхьин патал инсанри 
чаз талукь тир делиларни фики-
рар гана кIанда эхир. Виликрай 
газетдиз инсанрилай критикадин 
чарар къведай ва абурун чIехи 
пай «Гъиле къелем кьуниз мажбур 
хьана» рубрикадик кваз чапдай. 
Гила ахьтин ксар саки амач, вири 
къайгъусуз, савадсуз хьанва жеди. 
Арабир куьчеда гьалтдай бязибу-
ру, месела, «Флан хула яд авач», 
«Тади куьмекдин кIвалах зайиф 
я», «Колхоздин таза багъда малар 
ава», вуна кхьихь лугьурбур гьалт-
да. Дугъри я, пара вахтара чна 
кхьинни ийизва. Амма чпиз чпин 
мецелай кьве келима кхьена ракъ-
уриз кIандач. Газет халкьдинди 
тирди ва анжах халкьдин активвал 
аваз ам хци, ерилу ва обществодин 
кими-эксиквилерални гьахъсузви-
лерал эхир эцигиз жериди чизвач.

РикI тIар жезвайди ам я хьи, 
«Телевизордани Интернет-труб-
када вири авайла ви газетдикай, 
четинз кIел жезвай ва четиндаказ 
гъавурда гьатзавай лезги чIалакай 

вучзавайди я? Еке харжияр ийиз 
тухузвай «Шарвилидин» суварар 
куьз герек я, адалай кесибриз 
са чувал гъуьр гайитIа хъсан я» 
лугьузвай «пара акьуллу ксарни» 
пайда хьанва, ахьтинбурук гьатта 
чи бязи идарайрин руководите-
ларни ква. Чпивай дидед чIалал 
кIелиз, кхьиз тежезвай ахьтин 
«савадлуйри» газет кхьин тавун 
патал «ана кIелиз жери дуьзгуьн 
са шейни авач» лугьуз багьна кьаз, 
масабурук тахсирар кутазва. ИкI 
давам хьайитIа, лезги прессадин, 
гьадахъ галаз чи чIалан ва халкь-
дин кьисмет-гележег хъсанди 
жедач. 

Авайвал лугьун, нагагь район-
дин руководстводин тапшуругъ-
истемишунар ва редакциядин 
алахъунар тахьайтIа, инанмиш 
хьухь, чи милли газетринни жур-
налрин тиражар регистрация 
техжедай тегьерда агъуз аватда ва 
пака абур стIун ахкъудиз жедач, 
квахьда. Аквазвайвал, месэла 
са чи прессадиз ваъ, чи чIалаз, 
культурадиз, тарихдиз, къанажагъ-
диз, санлай лезги халкьдин кьа-
дар-кьисметдиз талукь акьалтIай 
важиблуди я. Къвердавай яцIа 
гьатзавай адан вилик пад кьа-
дай хьтин серенжемар вахтунда 
кьабул тавуртIа, гележегдин не-
силри чаз хиянатвилиз барабар и 
къайгъусузвал багъишламишдач. 
Веревирдзавай месэла гьялун 
патал Гьукуматдин куьмекдал 
вил алаз акъвазунни алай девирда 
ягъалмишвал я. Батмишзавайди 
къутармишун батмиш жезвайдан 
гъиле ава лугьурвал, месэла чна чи 
къуватралди гьялна кIанда. 

 Гакъикъат гьуьжетринни вере-
вирдрин нетижада чир жеда кьван, 
халкьдин важиблу и месэладай 
ихтилат-меслят газетдин чинра 
давамарун патал чна къайгъусуз 
тушир вири ксариз вичин гаф лу-
гьун теклифзава. Буюр, кхьихь куь 
фикирарни веревирдер. Белки куь 
чарар (абур газетдин электронный 
адресдизни рекье тваз жеда) себеб 
яз редакциядин почтадални чан 
хтана, «Агъсакъалрин ким» ру-
брика кардик ахкатин ва нетижада 
халкь лезги чIалав, милли пресса-
див гьуьрметдивди эхгечIин.

ВУНА ТРАНСПОРТДИН 
НАЛОГ ГАНВАНИ?

  Даш АЛИЕВ
      
4-августдиз Ахцегь райад-

министрациядин активдин ну-
батдин совещание, сифте гаф 
рахуналди, «Ахцегь район» 
МР-дин кьил Осман Абдулкери-
мова ачухна ва кьиле тухвана. 
Йикъан месэлайрив эгечIдалди 
вилик ада алатай совещанидал 
гайи вичин тапшуругъар тама-
марзавай гьал ахтармишна ва 
СП-рин кьилеризни идарайрин 
руководителриз цIийи тапшу-
ругъар гана. Кьилди къачуртIа, 
коронавирусдин пандемиядин 
шартIара районда общественный 
тIуьн-хъунрин залар роспотреб-
надзордин истемишунриз талукь 
тирвилин, СП-рин кьилери чпин 
кIвалахдин гьакъиндай райадми-
нистрациядиз гьахъ-гьисабдин 
справкаяр гунин ва бязи маса 
месэлайрин гьакъиндай кIвалах 
кьиле тухузвай гьал ахтармишна. 

Райадминистрациядин кьи-
лин заместитель Вадим Агъа-
сиев авай шартIара школадилай 
виликан идараяр аялар кьабу-
луниз гьазур хьунин месэладал 
акъвазна. 

- Месэла чкадал фена ах-
тармишна, якъин хьайивал, са 
КьакIарин хуьруьн «Орлёнок» 
квачиз, амай садикар аялар кьа-
булиз гьазур туш ва гьавиляй 
абурувай талукь тир справкаярни 
гуз хьанвач. Анра махсус термо-
метриярни дозаторар, медмаска-
ярни бегьлеяр, дезинфекциядин 
такьатар авач. Атай-хъфидай 
къейдзавай журналар кутунвач. 
Мукьвал-мукьвал кьежей пек 
элягъунин, дараматра михьи 
гьава къекъуьрунин жигшьетдай 
руководителрин приказар авач ва 
икI мад. Коронавирусдин вилик 
пад кьун патал энгел тавуна 
туькIуьр хъувун чарасуз тир вири 
и крар, гьакI пожарный сигнали-
зациярни видеокамерар эцигун 
пака школайрани тешкилун ла-

зим я, - лагьана ада. 
 Налогар кIватIунин ва чилер-IватIунин ва чилер-ватIунин ва чилер-Iунин ва чилер-унин ва чилер-

ни капитальный эцигунар (ОКС) 
актуализироватунин месэладай 
гаф муниципалитетдин экономи-
кадин отделдин пешекар Фариза 
Рашидовадиз гана.

- Налогар кIватIунай ирид 
вацран пландин тапшуругъар 
районда эменни-малдай 30 ва 
чилин налогдай 80 процентрин 
тамамарнава. Капитальный эци-
гунрин (ОКС) ва чилер актуали-
зироватунин, гьакI законсуздаказ 
кIвалахзавай ксар дуьздал акьул-
дунин жигьетдай планар тамама-
рун зайиф я,- къейдна ада. Инал 
пешекарди залдавайбурун фи-
кир кьетIендиз районэгьлийрал 
транспортдин налогдай буржар 
алайдал желбна. 

- Ирид вацран планар 30 ва 
80 процентрин тамамарун – им 
2014-йисалай инихъ хьайи лап 
пис нетижа я. Коронавирус-
дин таъсир хьанатIани, гъиляй 
акъатайди гила эвез хъувуна 
кIанда. Алай вахтунда райондиз 
санлай са миллиард манатдилай 
артух пулдин такьатар ачух-
нава. Гьа са вахтунда чавай 
законди истемишзавай гъвечIи 
налогар кIватI тахьун айиб я. 
Налогрин такьатар тахьайла чна 
хуьрерин рекьер, хулар, булахар 
гуьнгуьна хутунин кIвалахар 
гьикI тамамарда? Чкайрал чи 
кIвалахдилай аслу тир налогар 
кIватIиз тежезвайла республика-
дин руководстводивай пул гьикI 
тIалабда?...- туьгьметдин тегьер-
да лагьана райондин регьберди 
ва гьафтедин къене транспорт-
дин налогдин месэла къакъудун 
истемишуналди, СП-рин кьиле-
риз ва райондин идарайринни 
карханайрин руководителриз и 
кар чпин хуьрерани коллектив-
ра кьиле физвайдан гьакъиндай 
гьахъ-гьисабдин малуматар гун 
таъкимарна. 

 РД-дин Минздравди «Сагъламвал хуьн вилик тухун» госпрограм-
мадин сергьятра аваз республикадин вилерин больницадиз вилер опе-
рация ийидай алай аямдин аппарат чара авунва. Адан куьмекдал гила 
духтурривай вилерин лап хаталу азарарни сагъар хъижеда. Масал яз, 
аппаратдин куьмекдал катаракта азар менфятлудаказ сагъариз жезва. 
Катаракта операция авун тIарвал галачиз зур сятда  давам жезва. И 
жуьредин ва маса операцияр пулсуздаказ тамамарзава. Азарлуда анжах 
медицинадин страховой полис вугун бес я.

РЕДАКТОРДИН ГАФ

Россияда кьезилвилин ипотекадин процент-
дин ставка 6,5 процентдив кьван агъузар-
нава. Кредитдай кIвал къачудайла сифте 

гузвай пулдин кьадарни 15 процентдин тIимил 
хьанва. Идан гьакъиндай РФ-дин Гьукуматдин 
Кьил Михаил Мишустина талукь тир къарардал  
къул чIугунва. 

Ипотекадин процентдин ставка тIимиларун 
мумкин тирдан гьакъиндай РФ-дин Президент 

Владимир Путина гьеле апрелдин вацра малу-
марнай. И кардиз коронавирусдин пандемиядин 
вахтунда уьлкведа яшайишдин кIвалерин базар-
диз куьмекунин серенжемдиз хьиз килигзава. 
Ипотекадин процентдин ставка тIимиларун алай 
йисан 16 апрелдалди къачунвай кредитриз талукь 
жезва. Алай вахтунда аялар авай хизанрин тереф 
хуьн яз ипотекадай сифте взносар тIимиларунин 
мумкинвилеризни килигзава.

КУЬНЕ ГЬИКI ФИКИРЗАВА?

СТАВКА АГЪУЗАРНАВААЛАЙ АЯМДИН 
АППАРАТ ЧАРА АВУНВА

ЦIАЙ ХАТАЛУ Я

Мичегьрин хуьруьн агьалийрин умуми 
сходдал Ватандин ЧIехи дяведин йиса-
ра телеф хьайи мичегьвияр рикIел хуь-

нин лишан яз эцигдай обелискдин чка тайинарнава 
ва и кIвалахрив эгечIни авунва. Проектдик кьил 
кутурбуру хуьруьнэгьлийрин гьакъиндай архив-
дин делилар кIватIна, объектдин дизайн-проектар 
гьялна ва жемятдивай пулдин такьатар кIватIун 
малумарна. Дяведин йисара виче саки 120 майишат 
авай дагълух хуьряй фронтдиз 27 мичегьви рекье 
гьатна. Абурукай кIвализ хтайди анжах 7 кас я.

Обелиск эцигун гъвечIи хуьруьн уьмуьрда 
лишанлу вакъиа я. И важиблу кар кьилиз акъуду-
ни лайихсуздаказ рикIелай ракъурнавай тIварар 
эбеди ийидай, агалкьзавай несил ватанпересвилин 

руьгьдаллаз тербияламишдай мумкинвал гуда. Гьа 
ватанпересвилин гьисс себеб яз вири мичегьвияр 
обелиск эцигунин фикирдал атана. КIвалахрик гьам 
жегьилар ва гьамни хуьруьн агьсакъалар экечIна. 
Мичегьвияр дуьзенлухдиз куьч тахьана абуру 
дагълух векъи шартIара хайи къулар хуьни хуь-
руьн агьалияр ата-бубайрин ирсинив кьетIендаказ 
эгечIунин гьакъиндай шагьидвалзава. Ина цивили-
зацидин гьакъиндай анжах электропередачайрин 
линийрин симери рикIел хкизва. Хуьруьз анжах 
канатдин муькъвелай физ жеда. Ам хуьруьн фикир 

гуниз лайихлу кьилин имаратрикай сад я. 
Мичегьиз гьар йисуз экстремальный ва этно-
культурный туризмдал рикI алайбур къвезва. 

Мичегьар тарихдин памятник, Кавказдин 
дяведин женгинин гьерекатрин майдан я. 
Вири хуьр тирвал сурарин къванерин кIусар 
чкIанва. Абурукай бязибурал хашар ала. 
Идани хуьруьн гзаф эсирар тамам хьанвай-
дан ва ада дагъвийри Надир-шагьдихъ галаз 
женгер тухунин ва Кавказдин дяведин тарих 
хуьзвайдан гьакъиндай шагьидвалзава. Къе 
хуьре 27 хизанди къайгъударвилелди чпин 
яшайиш тухузва. Абуру ина кьиле фейи вири 
вакъиаяр пакдиз рикIера хуьзва. Обелиск 
патал виридалайни кьакьанда авай чка хкя-
нава. Зияратдин патав гвай и объектдиз вири 
патарихъай килигдай мумкинвал жеда.

И хъсан кар кьилиз акъудун патал агьалий-
ривай, винидихъ къейднавайвал, пул кIватIун 
малумарнава. Инициативный дестедин член-
ри къвезвай пулдал ва ам харжзавай рекьерал 

гуьзчивалзава. Умуми кардик пай кутун патал пул 
Сбербанк онлайндай Гуьлалиев Багли Буньямови-
чан тIварунихъ ганвай 2202200805294673-нумра-
дин картадиз ягъиз жеда.

 Ражаудин СУЛЕЙМАНОВ
    

Гъилевай йисуз школа куьтягьай 157 жегьилдикай анжах вузриз 
къвез кIанзавай 101 касди сад тир госэкзаменар гана. Амайбурув 
аттестатар йисан нетижайриз килигна вахкана. Имтигьанра 

иллаки хъсан нетижаяр Къурукаларин хуьруьн школа кутягьай Люди-
мила Алиевади, Ахцегьрин 1-нумрадин школадай Камила Жафаровади, 
Чеперин хуьруьн школадай Максуд Наврузова, Ахцегьрин 2-нумрадин 
школа кутягьай Земфира Эскендеровади, Камила Бабаевади ва Айиша 
Насруллаевади  къалурна, баркалла!

Людмилади школа къизилдин медалдал куьтягьна. ЕГЭ-дал ада еке 
нетижаяр къалурна, урус чIалан имтигьандай – 87 балл, тарихдай – 94 
балл, обществознаниедай – 100 балл къазанмишна. Адан фикир юри-
ствилин пеше къачуна, правозащитник хьун я. Камилади урус чIалай – 85 
балл,  профильный математикадай – 72 балл къачуна. Ада архитектор-
проектировщиквилин рехъ хкянава. Чеперин хуьруьн школа куьтягьай 
Максуда урус чIалан имтигьан 72 баллдал вахкана. Адан фикир духтур 
хьун я. 2-нумрадин АСОШ кутягьай Земфиради урус чIалан имтигьан 72 
баллдал вахкана, адахъни духтур хьунин мурад ава. Камила Бабаевади 
урус чIалай -76 балл, химиядай - 65 балл къачуна. Айишади урус чIал 
ва химия 82 баллдал вахкана. Абурухъ гележегда уьмуьрда мадни еке 
агалкьунар жеридахъ чун инанмиш я.

  
  ВАТАН 
Зи кьил ястухдал(а)ла, вилерни рекье,
Вун паталди зи чан кузва, эй Ватан,
Гъурбатда гьижранд(ин) хер хьанва рикIе,
Зи вилерай иви физва, эй Ватан!

Ватан авачирди амансуз жеда,
Хажалат чIугуна, имансуз жеда,
Жерягь жагъин тийиз дармансуз жеда,
Зи дердинин дарман вун я, эй Ватан!

Мазали Алидиз кIанда шадвал, хъвер,
Намерддин, хаиндин акъатрай вилер.
Ажалди ина зи туьд кьуртIа эгер,
Зи рикIин эрзиман вун я, эй Ватан! 

Агьмед АГЬМЕДОВ, 
Ахцегьрин 50-нумрадин 
пожарный частунин начальник

Кьуру векьериз цIаяр 
ягъуни тIебиатдиз, 
хуьруьн майишатдиз, 

инсанрин сагъламвилиз ва гьатта 
уьмуьрдизни аквадай гьалда за-
рарар гузвай вахтар жезва. Ша-
зан кьуру векьериз ва зирзибил-
риз гуьзчивал алачиз цIай ягъуни 
пожарный къуллугъдин къайгъ-
уярни артухарзава.  Векьериз 
цIай ягъайла хейлин инсанри 
адан винел гуьзчивал тухун 
рикIелай ракъурзава. Гьавиляй 
бязи дуьшуьшра кIвалерик ва 
маса дараматрик цIаяр акатзава. 
Пожаррик инсанар телеф жезвай 
дуьшуьшарни авачиз туш.

Са кьадар вахт идалай вилик  
Ахцегьани фагьумсуз кьилдин 
ксари дагъдин бязи участокриз 

цIаяр яна, пара чкаяр кана. По-
жарникрин ва инсанрин куьмек-
далди абур хкадарна. Гележегда 
чна ихьтин саймазвилериз рехъ 
хгана жедач. ТIебиат хвена кIани 
чкадал адаз хасарат авун еке 
тахсиркарвал я.

Бязибуру фикирзавайвал, 
шазанлай амай кьуру векьиз цIай 
ягъуни цIийи векь экъечIун йи-
гинарзава. Къейдин, кьуру векьи 
таза векь экьечIуниз эсиллагь 

манийвалзавач. Кьуру векьиз 
цIай ягъуналди инсанри чилин 
менфятлувилиз зарар гузва. ЦIай 
ягъай  чкадай экъечIзавай наба-
татар зайиф жезва. Кьуру векь 
кузвайла хейлин гьашаратар ва 
къушарин мукар терг жезва.  И 
вахтунда гьакI накьвадик квай 
менфятлу микроорганизмаярни 

рекьизва. ЦIун хурукай патарив 
яшамиш жезвай  чуьлдин саки 
са гьайванни хкатзавач. Марфар 
къвайила, пара селер атунин 
себебни дагълариз ц1аяр ягъун 
я: дагъдин чил-хъач буш жезва 
эхир.

Лугьун хьи, векьерик цIай 
акатунин гзаф дуьшуьшрин 
тахсиркар инсан я. Бязибуру 
кьуру векьериз кьасухдай цIай 
язава. Векьерик цIай акатунин 

дуьшуьшрин маса себебрикай яз 
фагьумсузвилелди гадарнавай 
сигаретрин кьатIар, автомашин-
дин, мотоциклдин глушителдай 
акъатай цIелхем  ва икI мад къа-
луриз жеда.

Гьаятда ва я дагъда кьуру 
векьериз, пешериз, зирзибилриз 
цIай язавай вахтунда кьилдин 
инсанри гару са гъвечIи цIай зур-
ба ва вичин вилик пад кьаз четин 
ялавдиз элкъуьруьн мумкин тир-
дакай фикирзавач. Векьиз цIай 
ягъай вахтунда ам фад чкIизва ва 
еке майданар кьазва. Къати къай 
авайла, цIай сятда 25-30 кило-
метрдин йигинвал аваз чкIизва. 
Ида пожар туьхуьр авун четин 
месэладиз элкъуьрзава.

Иллаки хуьрерин, тамун 
патарив гвай чкайра кьуру ве-
кьериз цIай ягъун хаталу кар 
я. Гьава чими тир ва гар авай 
вахтара пожарар хьайила, абур 
туьхуьруьн патал гзаф инсанрин 
чалишмишвилер ва еке харжияр 
герек къвезва. Векьерик цIай 
акатунин дуьшуьшрин вилик пад 
кьадай виридалайни менфятлу 
рехъ абуруз цIай ягъуникай та-
мамвилелди къерех хьун я.

Кьуру шейэриз цIай ядайла 
агъадихъ галай къайдайрал амал 
авун чарасуз я: векьериз кулкус-
рин, тарарин, гьар жуьре дарама-
трин патав цIай ямир, векьер ва 
пешер кузвай вахтунда абурулай 
гьузчивал алудмир, спичкаяр 
аялрин гъиле гьатдай чкайрал 
эцигмир. ЦIай са дараматдилай 
масадал тефин патал гьаятар ва 
анра авай дараматар патарив 
гвай кьуру векьерикай ва зирзи-
билдикай михьи ая. ЦIай янавай 
спичкадин кьалар ва сигаретрин 
кьатIар гьинал хьайитIани га-
дармир.

Дагъда, чуьлда чпик фад 
цIай акатдай шейэр, шуьшедин 
къапар тамир. ТIебиатдал пожар 
арадал атайтIа, ам туьхуьрун 
патал серенжемар кьабула. Эгер 
квелай и кар алакьзавачтIа, энгел 
тавуна пожарный къуллугъдиз 
ва талукь тир маса идарайриз 
хабар це.

МУКЪАЯТВАЛ ХУЬН

ГЬИЧ СА КАСНИ, ГЬИЧ СА ЗАТIНИ РИКIЕЛАЙ ФЕНВАЧ

МИЧЕГЬА ОБЕЛИСК ЭЦИГЗАВА

МАЗАЛИ АЛИДИН – 250  ЙИС

Чи баркаллу ватанэгьли, лезгийрин машгьур шаир Мазали 
Али дидедиз хьайидалай инихъ цIи 250 йис тамам жезва. Халкь-
дин зурба терефдар хьайи шаир рикIел хкун, адаз рагьмет гъун, 
школайрани клубра, библиотекайрани кимерал шаирдин уьмуьр-
динни яратмишунрин рекьиз талукь суьгьбетарни мярекатар 
кьиле тухун абурлу кар я. 

Мазали Али 1770-йисуз 
Самур магьалдин Ма-
царин хуьре дидедиз 

хьана. Хуьруьн медреса куьтягь-
на, ам мазанвилин пешедал маш-
гьур хьана. Девлетлуйрин гьахъ-
сузвилер эхиз тахьана, ам Къуба 
патан Хьилер хуьруьз куьч хьана. 

Мазали Алиди вичин манияр 
ва шиирар лезги ва туьрк чIаларал 
теснифна. Адахъ чуьнгуьр ягъу-
нин ва манияр лугьунин жигьет-
дайни еке алакьунар авай. 

Мазали Али женгчи ашукь 
ва шаир хьана: ада гзаф чIалар 
дуьньяда авай гьахъсузвилериз, 
ахлакьсузвилериз ва имансуз-
вилериз акси яз теснифна. Ша-
ирдивай шад дуьшуьшрикай, 
муьгьуьббатдикай чIалар тесниф 
тавуна акъвазиз хьанач. Адан 

«Ватан», «Хандиз», «Жегьилриз 
тавакъу» ва маса чIалар халкьдин 
сивера чи йикъарани ама. Абур 
Дагъустандин мектебра ва уни-
верситетра чирзава. 

Мазали Али 1820-йисуз кеч-
миш хьана. Адан ирс ахтар-
миш тавуна ама. Шаирдин тIвар 
2015-йисуз Бут-Къазмайрин (иниз 
Мацар 1966-йисуз хуьч хьана) са 
куьчедал эцигнава. (Биография-
дин текст Къ.Х.Акимован «Лез-
ги зарияр» ктабдай къачунва). 

 Чна куь фикирдиз, гьуьрметлу 
кIелчияр, Мазали Алидин «Ва-
тан» шиир гъизва. Дагъустандин 
литературада ватанпересвилин 
мана-метлебдин лап зурба эсер-
рикай сад тир ам чаз чир хьун 
герек я. 

ГЕЛЕЖЕГ АВАЙ ЖЕГЬИЛАР

ЗИ РИКIИН ЭРЗИМАН ВУН Я, 
ЭЙ ВАТАН!

С НАЧАЛА 2020 ГОДА В РЕ-

СПУБЛИКЕ ДАГЕСТАН ПРО-
КОНТРОЛИРОВАНО СВЫШЕ 
397 ТЫСЯЧ ТОНН ПРОДУК-
ЦИИ, ОТПРАВЛЯЕМОЙ НА 
ЭКСПОРТ

Марина МУРСАЛОВА, на-
чальник отдела карантинного 
фитосанитарного контроля на 
Госгранице РФ, Управления 
Россельхознадзора по РД, за-
служенный работник сельского 
хозяйства РД.

Управление Россельхоз-
надзора по Республике 
Дагестан с начала 2020 

года проконтролировало свыше 
397 тысяч тонн под карантин-
ной продукции при вывозе её с 
территории региона на экспорт. 
Контроль производился в строгом 
соответствии с установленными 
карантинными фитосанитарными 
требованиями стран-импортёров. 
Продукция экспортировалась 
в десять стран мира. Основной 
объём был отправлен в Иран (бо-

лее 336 тыс. тонн), Азербайджан 
(более 26 тыс. тонн), Казахстан 
(более 4 тыс. тонн).

На экспорт были отправлены, 
в частности, фрукты, овощи, кар-
тофель продовольственный и се-
менной. Все экспортируемые пар-
тии под карантинной продукции 
были исследованы лабораторией 
дагестанского филиала подве-
домственного Россельхознадзору 
ФГБУ «Всероссийский центр 
карантина растений» (ФГБУ 
«ВНИИКР»).

В целях приведения Устава муниципального 
района «Ахтынский район» в  соответствие 
с Федеральным законом от 06.10.2003 

№131-ФЗ (в редакции Федеральных законов от 
16.12.2019 № 432-ФЗ, от 27.12.2019 № 521-ФЗ, от 
24.04.2020 № 148-ФЗ, от 23.05.2020 № 154-ФЗ и ст. 44 
Устава муниципального района «Ахтынский район») 
Собрание депутатов муниципального района     

РЕШИЛО:
1. Принять проект Решения Собрания депута-

тов муниципального района «Ахтынский район» «О 
внесении изменений и дополнений в Устав муници-
пального района «Ахтынский район» (приложение 
№ 1).

2. Опубликовать проект Решения Собрания депу-
татов муниципального района «Ахтынский район» 
«О внесении изменений и дополнений в Устав муни-
ципального района «Ахтынский район» в районной 
общественно-политической газете «Новый мир» до 
05. 08. 2020 года.

     3. С целью организации работы по учету пред-
ложений граждан по проекту Решения Собрания 
депутатов муниципального района создать рабочую 
группу Собрания депутатов муниципального района 
численностью 4 депутата в составе согласно при-
ложению № 2.

4. Установить, что предложения граждан по про-
екту Решения Собрания депутатов муниципального 
района «Ахтынский район» «О внесении изменений 
и дополнений в Устав муниципального района «Ах-
тынский район» принимаются в письменном виде ко-
миссией Собрания депутатов муниципального района 
с 06.08.2020г. до 31.08.2020г. по адресу: Ахтынский 
район, с. Ахты, здание администрации муници-
пального района, кабинет председателя Собрания 
депутатов муниципального района, с 9.00 до 17.00 
часов в рабочие дни.

5. Для обсуждения проекта Решения Собрания 
депутатов муниципального района с участием жителей 
руководителю рабочей группы, указанной в пункте 

3 настоящего решения, организовать проведение 
публичных слушаний 08.09.2020г. в 14.00 ч. в зале 
совещаний администрации муниципального района 
по адресу: с Ахты ул. Г. Ахтынского, 3.

6. Утвердить Порядок проведения публичных 
слушаний по проекту «О внесении изменений и допол-
нений в Устав муниципального района «Ахтынский 
район» (приложение №3).

7. Предложить жителям района, предприятиям, 
учреждениям, организациям, общественным объеди-
нениям, расположенным на территории муниципаль-
ного района «Ахтынский район», принять участие в 
данных публичных слушаниях.

8. Протокол публичных слушаний подлежит опу-
бликованию до 14.09.2020г. в районной общественно-
политической газете «Новый мир».

9. Провести заседание Собрания депутатов муни-
ципального района в срок до 30.09.2020 г. по вопросам:

1) учета предложений граждан по проекту ре-
шения;

2) принятия Решения Собрания депутатов муни-
ципального района «Ахтынский район» «О внесении 
изменений и дополнений в Устав муниципального рай-
она «Ахтынский район» с учетом мнения населения.

10. Настоящее Решение подлежит одновремен-
ному опубликованию с проектом Решения Собрания 
депутатов муниципального района «Ахтынский рай-
он» «О внесении изменений и дополнений в Устав 
муниципального района «Ахтынский район» и всту-
пает в силу со дня его официального опубликования.

И.о.председателя  Собрания де-
путатов МР «Ахтынский район»                                                                 

М.П. ИБРАГИМОВ

РЕСПУБЛИКА ДАГЕСТАН
МР «АХТЫНСКИЙ РАЙОН»

СОБРАНИЕ ДЕПУТАТОВ МУНИЦИПАЛЬНОГО РАЙОНА

РЕШЕНИЕ 
28 июля 2020 г.                     № 6-СД-53-1                                     с. Ахты

О ПРИНЯТИИ ПРОЕКТА РЕШЕНИЯ «О ВНЕСЕНИИ ИЗМЕНЕНИЙ
 И ДОПОЛНЕНИЙ В УСТАВ МУНИЦИПАЛЬНОГО РАЙОНА «АХТЫНСКИЙ 

РАЙОН» И НАЗНАЧЕНИИ ПУБЛИЧНЫХ СЛУШАНИЙ.

«Уьмуьрдин кар» тIвар алай 
правовой куьмекдин центрдин 
председатель Иван Соловьёван 
гафаралди, чи уьлкведин са жерге 
регионра россиявийривай яргъал-
ди эвленмиш яз хьунай пулар 
къачуз жеда. ИкI, россиявийриз 
официальный некягьда саналди 
яшамиш хьунин юбилейдиз та-
лукь яз пулар къачудай мумкин-
вал ава. Адан кьадар яшамиш 
жезвай чкадилай аслу я. Месела, 
Санкт-Петербургда, ХМАО-да 
ва Удмуртияда яшамиш жезвай 
агьалийривай законлу некягьда 
саналди яшамиш жезвай гьар са 
гуьгъуьнин йисай са агъзур манат 
къачуз жеда. Месела, уьмуьрдин 
юлдашар санал 50 йисуз яшамиш 
хьанатIа, абуруз тIебии яз, 50 
агъзур манат пул жеда.

Идалайни гъейри, Иван Со-
ловьёва Life.ru изданидиз къейд 
авурвал, ихьтин пулдин кьадар 
законодательный дережада ре-
гиональный актари тайинарзава. 
Гзаф миллетрикай ибарат тир чи 
уьлкведин агьалийривай яргъал-
ди эвленмиш яз хьунай гудай 
дуьм-дуьз пулдин кьадар агьали-
яр яшайишдин рекьяй хуьдай ор-
ганрай, МФЦ-дай, гьакIни чкадин 
муниципалитетрай чириз жеда. 
Юбилейдилай кьулухъ пул гун 
патал кхьизвай арзадин  вахтунал 
сергьят эцигзавач. Къейд ийин, и 
пулар автоматический рекьелди 
гузвач. И кар патал юбилей же-
далди са варз амаз МФЦ-диз арза 
вугана кIанда.

В целях приведения Устава 
муниципального района 
«Ахтынский район» в со-

ответствие с Федеральным законом 
от 06.10.2003 №131-ФЗ (в редакции 
Федеральных законов от 16.12.2019 
№ 432-ФЗ, от 27.12.2019 № 521-
ФЗ, от 24.04.2020 № 148-ФЗ, от 
23.05.2020 № 154-ФЗ и ст. 44 Устава 
муниципального района «Ахтын-
ский район») Собрание депутатов 
муниципального района    

РЕШИЛО:
 Внести в Устав муниципального 

района «Ахтынский район» следую-
щие изменения и дополнения:

1. Статью 11:
 а) дополнить частью 14 следу-

ющего содержания:
«14. Голосование на местном 

референдуме не позднее чем за 25 
дней до назначенного дня голо-
сования может быть перенесено 
представительным органом муни-
ципального образования на более 
поздний срок (но не более чем на 
90 дней) в целях его совмещения с 
днем голосования на назначенных 
выборах в органы государственной 
власти или органы местного самоу-
правления либо с днем голосования 
на ином назначенном референдуме.

Решение о назначении местного 
референдума, а также о перенесе-
нии дня голосования на местном 
референдуме подлежит офици-
альному опубликованию (обнаро-
дованию) в средствах массовой 
информации не позднее чем через 
пять дней со дня его принятия.»;

б) дополнить частью 15 следу-
ющего содержания:

«15. Решение о проведении 
местного референдума, а также 
принятое на местном референдуме 
решение может быть обжаловано 
в судебном порядке гражданами, 
органами местного самоуправления, 
прокурором Ахтынского района, 
уполномоченными федеральным 
законом органами государственной 
власти.»;

 в) дополнить частью 16 сле-
дующего содержания:

«16. Местный референдум не 
назначается и не проводится в усло-
виях военного или чрезвычайного 
положения, введенного на террито-
рии Российской Федерации либо на 
территории, на которой предпола-
гается проводить референдум, или 
на части этой территории, а также 
в течение трех месяцев после от-
мены военного или чрезвычайного 
положения.»;

2. Дополнить статьей 11.1. 
следующего содержания:

«Статья 11.1. Проведение вы-
боров, референдума при введении 
режима повышенной готовности 
или чрезвычайной ситуации

 1. При введении режима повы-
шенной готовности или чрезвычай-
ной ситуации в соответствии с Феде-
ральным законом от 21 декабря 1994 

года N 68-ФЗ "О защите населения 
и территорий от чрезвычайных си-
туаций природного и техногенного 
характера" на всей территории или 
на части территории избирательного 
округа в случае, если в соответствии 
с законодательством Российской 
Федерации о выборах и референ-
думах назначены или должны быть 
назначены выборы в соответствии 
со сроками, предусмотренными ста-
тьей 10 настоящего Федерального 
закона, референдум, при наличии 
угрозы жизни и (или) здоровью из-
бирателей, участников референдума 
голосование может быть отложено.

2. В случае, указанном в пункте 
1 настоящей статьи, решение об от-
ложении голосования может быть 
принято при введении режима по-
вышенной готовности или чрезвы-
чайной ситуации:

1) на территории муниципаль-
ного образования - избирательной 
комиссией субъекта Российской 
Федерации по мотивированному 
предложению избирательной ко-
миссии, организующей выборы, 
референдум, в отношении соответ-
ственно муниципальных выборов, 
референдумов на территории со-
ответствующего муниципального 
образования;

2) на территории субъекта Рос-
сийской Федерации либо на терри-
ториях двух и более муниципальных 
образований субъекта Российской 
Федерации - Центральной изби-
рательной комиссией Российской 
Федерации по мотивированному 
предложению избирательной ко-
миссии субъекта Российской Феде-
рации в отношении любых выборов, 
референдумов на территории соот-
ветствующего субъекта Российской 
Федерации;

3) на территории Российской 
Федерации либо не менее чем одной 
трети субъектов Российской Феде-
рации в отношении федеральных 
выборов (за исключением допол-
нительных выборов депутатов Го-
сударственной Думы Федерального 
Собрания Российской Федерации), 
на территории Российской Феде-
рации либо на территориях двух и 
более субъектов Российской Феде-
рации в отношении иных выборов (в 
том числе дополнительных выборов 
депутатов Государственной Думы 
Федерального Собрания Российской 
Федерации), референдумов субъек-
тов Российской Федерации, местных 
референдумов - самостоятельно 
Центральной избирательной комис-
сией Российской Федерации.  (в ред. 
Федерального закона от 23.05.2020 
N 154-ФЗ)

3. Сроки и порядок совершения 
избирательных действий в случае 
принятия соответствующей из-
бирательной комиссией решения, 
предусмотренного пунктом 2 на-
стоящей статьи, определяются этой 
комиссией в каждом конкретном 

случае исходя из особенностей 
режима повышенной готовности 
и (или) чрезвычайной ситуации на 
соответствующей территории.

4. В случае принятия избира-
тельной комиссией решения об 
отложении голосования на соответ-
ствующих выборах органы и депу-
таты исполняют свои полномочия 
до отмены режима повышенной 
готовности и (или) чрезвычайной 
ситуации и избрания нового состава 
указанных органов или депутатов.»;

1. В статье 27: 
 А) часть 5 дополнить абзацем 

следующего содержания;
«5. __. Депутату представи-

тельного органа муниципального 
образования для осуществления 
своих полномочий на непостоянной 
основе гарантируется сохранение 
места работы (должности) на пери-
од, продолжительность которого со-
ставляет в совокупности 4 рабочих 
дня в месяц.»;

Б) Часть 6 изложить в следую-
щей редакции;

 «6. Осуществляющий свои 
полномочия на постоянной основе 
депутат Собрания депутатов муни-
ципального района не вправе:

1) заниматься предприниматель-
ской деятельностью лично или через 
доверенных лиц;

2) участвовать в управлении 
коммерческой или некоммерческой 
организацией, за исключением сле-
дующих случаев:

а) участие на безвозмездной 
основе в управлении политической 
партией, органом профессиональ-
ного союза, в том числе выборным 
органом первичной профсоюзной 
организации, созданной в органе 
местного самоуправления, аппарате 
избирательной комиссии муници-
пального района, участие в съезде 
(конференции) или общем собрании 
иной общественной организации, 
жилищного, жилищно-строитель-
ного, гаражного кооперативов, 
товарищества собственников не-
движимости;

 б) участие на безвозмездной 
основе в управлении некоммерче-
ской организацией (кроме участия в 
управлении политической партией, 
органом профессионального союза, 
в том числе выборным органом пер-
вичной профсоюзной организации, 
созданной в органе местного самоу-
правления, аппарате избирательной 
комиссии муниципального района, 
участия в съезде (конференции) 
или общем собрании иной обще-
ственной организации, жилищного, 
жилищно-строительного, гараж-
ного кооперативов, товарищества 
собственников недвижимости) с 
предварительным уведомлением 
Главы РД в порядке, установленном 
законом РД;

в) представление на безвоз-
мездной основе интересов му-
ниципального района в Совете 

муниципальных образований РД, 
иных объединениях муниципальных 
образований, а также в их органах 
управления;

г) представление на безвозмезд-
ной основе интересов муниципаль-
ного района в органах управления и 
ревизионной комиссии организации, 
учредителем (акционером, участни-
ком) которой является муниципаль-
ный район, в соответствии с муни-
ципальными правовыми актами, 
определяющими порядок осущест-
вления от имени муниципального 
района полномочий учредителя ор-
ганизации либо порядок управления 
находящимися в муниципальной 
собственности акциями (долями в 
уставном капитале);

 д) иные случаи, предусмотрен-
ные федеральными законами;

3) заниматься иной оплачивае-
мой деятельностью, за исключением 
преподавательской, научной и иной 
творческой деятельности. При этом 
преподавательская, научная и иная 
творческая деятельность не может 
финансироваться исключительно 
за счет средств иностранных госу-
дарств, международных и иностран-
ных организаций, иностранных 
граждан и лиц без гражданства, 
если иное не предусмотрено между-
народным договором Российской 
Федерации или законодательством 
Российской Федерации;

4) входить в состав органов 
управления, попечительских или 
наблюдательных советов, иных ор-
ганов иностранных некоммерческих 
неправительственных организаций 
и действующих на территории 
Российской Федерации их струк-
турных подразделений, если иное 
не предусмотрено международным 
договором Российской Федерации 
или законодательством Российской 
Федерации.»;

2. Часть 7 ст. 29 изложить в 
следующей редакции:

 «7. Глава муниципального рай-
она не вправе:

 1) заниматься предпринима-
тельской деятельностью лично или 
через доверенных лиц;

2) участвовать в управлении 
коммерческой или некоммерческой 
организацией, за исключением сле-
дующих случаев:

а) участие на безвозмездной 
основе в управлении политической 
партией, органом профессиональ-
ного союза, в том числе выборным 
органом первичной профсоюзной 
организации, созданной в органе 
местного самоуправления, аппарате 
избирательной комиссии муници-
пального района, участие в съезде 
(конференции) или общем собрании 
иной общественной организации.

Глава МР «Ахтынский рай-
он» О. М. АБДУЛКЕРИМОВ

Председатель Собрания де-
путатов МР «Ахтынский район» 

А-К. Н. ПАЛЧАЕВ

Приложение № 1                   
к решению Собрания депутатов  муниципального района «Ахтынский район» от 28.07.2020 г № 6-СД-53-1    

  ТЕРБИЯДИН МЕСЭЛАЙРАЙ АЯЛАР ПАТАЛ

  I.Аялриз телевизорди-
лай, компьютердилай ва 
игрушкайрилай аслу тежез 
чира. Эгер куьн чIехи пай 
диде-бубаяр хьтинбур ятIа, 
ихьтин фикирди, мумкин я, 
квек къалабулух кутада. Ку-
клаяр, видео ва электронный 
къугъунар галачиз куьн аялри 
бизарда эхир! Гьелбетда, ая-
лар са квелди ятIани, месела, 
кIвале кIвалахрал машгъул жез 
хьайитIа, хъсан я. Виликдай 
аялри гъвечIи яшарилай эгечIна 
фермайра диде-бубайриз куь-
мекар гудай ва маса жуьредин 
везифаярни тамамарзавай. Чи 
вилик финин алай девирда 
лагьайтIа, чна аялривай саки 
са затIни истемиш хъийизмач.

 Гьелбетда, диде-бубайри-
вай аялриз абурукай азгъунви-
лин хесетар хкудун патал маш-
гъулатрин график туькIуьриз 
жеда. Гьатта кьуд йис хьан-
вай бицIекдилайни  пакаман 
тIуьнилай кьулухъ столдал алай 
къаб-къажах хутахиз куьмек 
гуз, кациз тIуьн гуз, цуькве-
риз яд гуз ва гьакIни маса 
куьлуь кIвалахар кьилиз акъу-
диз алакьда. ЧIехи яшда авай 
аялривай пакамахъ чпин мес 
къакъажиз, багъда кIвалахиз 
жеда. Амма аялар патал маш-
гъулат жагъурун – им куь хиве 
авай къайгъударвал тирди 
фикирмир. ЧIехи жеридавай 
аялри чеб багьа игрушкаяр ва 
я чIехибурун куьмек галачиз 
гьикI машгъулардатIа, гьада-
кай фикир авун лазим я. Эгер 
куьне телевизордиз килигдай ва 
компьютердал къугъвадай вахт 
сергьятламишзаватIа, аялри 
гьикI хьайитIани цIийи къугъ-
унар ва игрушкаяр галачиз чпиз 
са  машгъулат жагъурда.

2. Гьар сеферда туьквен-

риз рекье гьатзавайла, аял-
диз савкьватар къачумир. 
Гзаф дуьшуьшра ихьтин адет 
тахсирлувилин гьиссди арадал 
гъида. КIвалахзавай диде-бу-
байри гьисабзавайвал, аялриз 
бес къадар дикъет гуз тахьуни 
абур жаванриз эвездай са вуч 
ятIани хгуниз мажбур я. Адет 
яз, савкьват маса къачуни квез 
куьн жумартди яз гьиссдай 
мумкинвал гуда. Амма куь 
аялри и савкьватар куьне абуруз 
гунни лазим тирди кьетI авун 
мумкин я. И дуьшуьшда абуру 
гьамиша квевай савкьватар ис-
темишиз башламишда.

3.Аялар пул акьуллудаказ 
серфун лазим тирдан гъавур-
да тур. Абуру гьа эвелдилай 
куьне маса къачузвай гьар са 
шейиниз кьетIен фикир гузвай-
ди кьатIун лазим я. Куьне аял-
диз велосипед маса къачунин ва 
я къачун тавунин месэла гьял-
дайла, финансрин жигьетдай 
дердияр ачухарна кIанда. Эгер 
квез са гьихьтин ятIани шей 
маса къачудай мумкинвал аваз 
и кар ийиз кIанзавачтIа, аялдиз 
«зав пул гвач» лугьумир. Чпин 

кефиниз кIандайвал  ийизвайди 
акурла, аялриз куьне чпин шан-
дакьризни яб гана кIан жеда. 
Куьне гзаф шейэр аваз хьун бах-
туникай куьлег туширди абурун 
рикIел гъваш. И вахтунда аялар 
хийир авачир шейэрни авайдан 
ва абур маса къачун герек ту-
ширдан гъавурда тур. И крарай 
кьил акъудиз чир авуналди, 
куьне аялар низамлу, акьуллу 
муьштерияр, герек чкайрал 
пул кьенят ийидай инсанар яз 
чIехи ийида.

Эгер куьне аялдин тIалабун 
кутугайди яз гьисабзаватIа, адаз 
кIанзавай шей къазанмишдай 
мумкинвал це. Адаз лагь, ме-
села, икI: «Завай модда авай и 
джинсар ваз къе маса къачуз 
жедач. Амма эгер вуна вири 
вацра гьар нянихъ кухняда 
куьмекар гуз хьайитIа, за и 
джинсар ваз маса къачуда». 
И карди аялдихъ инициатива 
вилик тухуниз ва ам гьевеслу 
авуниз хъсан таъсирда.

 4.Эгер куьне аял-
д и н  т I а л а бу н  к ь и л и з 
акъудзавачтIа, ам идан 
гьакъиндай гъавурда тур. И 

мукьвара закай супермаркетда 
ихьтин рахунрин шагьид хьана. 
Бубади вичин вад йис хьанвай 
хва ада маса къачун тIалабзавай 
чипсар абурук беден патал 
герек авачир ягълуяр ва кьел 
квайвиляй сагъламвал патал 
зиянлубур тирдан гъавурда 
твазвай. Галантереяда са диде-
ди вичин рушаз заколкаяр авай 
тамам упаковка маса къачудач 
лугьузвай, вучиз лагьайтIа 
«икьван гзаф заколкаяр хьун 
жавабдарсузвал я».

ЧIехибурун фикирдалди, 
ихьтин гъавурда тунар культу-
радин жигьетдай кутугайбур я. 
Амма аялар абурун гъавурда 
акьадач. Гьавиляй кьетIидаказ 
«ваъ» лугьун ва ахпа аялар идан 
гъавурда тун хъсан я. «Абур 
ваз кутугзавач». Ихьтин кьетIи 
рахуни шей къачунин рекьяй 
аялдихъ авай умуд рекьизва.

 5.Ваъ лугьуналди, кьу-
лухъ къекъечIмир. Аялди 
вичиз са вуч ятIани маса къачун 
патал тIалабунар ийизвайла, 
куь рафтарвал иллаки важиблу 
я. Ада аялдиз шей къачуз ва я 
къачун тийиз чирзава. Накъ-
варалди, ва минетунралди ада 
анжах патав гвай инсанрин 
гуьгьуьлар чIурзава. Эгер куьн 
аялдин кстахвилериз ва исте-
мишунриз муьтIуьгъ жезватIа, 
квек куь гьевес кутазватIа, 
гьадаз фикир це. Кьилин себеб 
къалмакъалдин вилик пад кьаз 
алахъун я. Амма ислягьвал 
хуьн багьаз акъваззава, гьикI 
лагьайтIа, куь аялдиз вич ше-
хьуникай хийир хьанвайди чир 
жезва. Гьавиляй квевай къал-
макъалдиз фейитIани жеда. 
Гьатта куь аял язух къведай те-
гьерда шехьзаваз ва и сегьнедин 
шагьидри куьн «кафтар къари» 
яз гьисабзаваз хьайитIани, куь-
не жуван къарар са дуьшуьшда-
ни дегишмир.

Арадал атанвай шартIариз 
килигна квевай туьквендай 
эхкъечIайтIани жеда. Бязи дуь-
шуьшра гуьзлемишзавай не-
тижа къазанмишун патал жув 
къулайсузвилер эхуниз мажбур 
жеда. Диде-бубадин везифа 
аялдиз герек шей хкягъиз куь-
мек гун ва ахпани ам къачун 
патал вуч авун лазим ятIа чи-
рун я. Аялри чеб патал ихьтин 
важиблу кар кьатIун лазим я: 
диде-бубайривай са вуч ятIани 
къачун патал гьакI «кIанда» 
лугьун тIимил я. И кар патал 
къуватарни эцигна кIанда.

Чна вирибуру гьамиша сабур хвена 
кIанда. Пайгъамбарди (с.а.с) ла-
гьана: «Эгер куь кIвале кьве кас-

дин къал хьайитIа, сад къулухъ къекъечI». 
Иса Пайгъамбарди (а.с) лагьана: «Аллагь 
Таалади зулум авурдаз зулум хъийидай 
ихтияр ганва, амма и кар тахвуртIа хъсан я. 
Эгер ваз са касди хъел атана гъуд вегьейтIа, 
види адалай агъурди тахьурай. Сабур хвена 
акъвазайтIа, хъсан я. Вучиз лагьайтIа, хъел 
атун иблисдивай я, сабур хуьн тавун иблис-
диз къуллугъ авун жезва».

Ибн Абаса лагьана: Кьуръандин сурай-
ра къалурнава хьи, пуд кар сабурдалди та-
мамарайла (капI авун, сив хуьн ва закат гун) 
Аллагьди 300 суваб гуда. Жува-жув гьар са 
пис кардивай хуьнай 600 суваб ава. Жуван 
ва хизанрин кьилел къвезвай бедбахтвилер 
сабурлувилелди, Аллагьдиз шукур авуна, 
кьабулна кIанда. Пайгъамбарри чпел бед-
бахтвилер атайла Аллагьдин патай я лагьа-
на сабур хуьдай. Чи пайгъамбарди (с.а.с) 
лагьана: «Аллагь Таалади къейдна: эгер 
са касдин кьилел гьар жуьре бедбахтвилер 
къвез, ада сабур авуртIа, За ам а имтигьан-
рай акъудда, яни адан сабурлувал ахтармиш 

хъийидач. За адав къияматдин юкъуз суалар 
вахкудач». Мугьаммад пайгъамбарди (с.а.с) 
мадни лагьана: «Ни вичин кьилел къвезвай 
бедбахтвилерай сабур хвена Аллагьдиз 
шукур гъизватIа, а кас Аллагь-Тааладин 
патав вине авайди я. Сабур тийизвайди - 
гунагькар».

Пайгъамбарди (с.а.с) лагьана: «Квез 
хъел атайла ацукь, куьн сабурлу ва саламат 
жеда. Ажугълу хьайила яд хъухъ». Гьазрет 
Уьмераз хъел атайла, гъилин чIарар адал 
алай перемдай винел акъалтдай. А вахтунда 
ада яд хъвадай ва адан хъел алатдай. Са юкъ-
уз Мугьаммад пайгъамбарни (с.а.с) Абубакр 
Сиддикь санал акъвазнавайла, са кас патав 
атана эхиримжидаз кутуг тавур ихтилатар 
авуна. Абубакрни а касдал элкъвена. Ибур 
акур Пайгъамбар (с.а.с) и чкадилай хъфиз 
гьазур хьана. Абубакра лагьана: «Я расулул-
лагь, заз вуна зи тереф хуьдай хьиз авай». 
Пайгъамбарди (с.а.с) къейдна: «Анал иблис 
атанвай, заз иблис алай чкадал акъваздай 
ихтияр авач». Хъел атун шейтIандивай я, 
ам вич цIукай халкьнава. 

Чи пайгъамбарди (с.а.с) мадни лагьана:  

«Пехилвили инсандин хъсан амалар неда». 
Мад ада къейдна хьи, и фана дуьнья муъ-
минриз жегьеннем я, кафирриз-Женнет. 
Пайгъамбарди (с.а.с) икIни лагьана: «Ал-
лагь куь винел патан акунриз килигзавач, 
Ам инсандин рикIиз, адан хиялриз килиг-
зава. Эгер са инсанди вичи къачунвай бурж 
вахкуникай фикирзавачтIа, ам чуьнуьхай 
гьисаб жезва. Дуьз рахуни, гьахъ винел акъ-
улдуни, дуьз ният хьуни инсан Женнетдиз 
фин таъминарда. Тапарри ва ажугъди Же-
гьеннем къазанмишунал гъида. Зинадизни, 
буфтандиз гьяд ягъунин жаза ава. Гьахъ 
гвай касдин ниятар ва крар дуьзгуьнбур 
хьана кIанда. Са касдихъ диндай чирвилер 
авачтIа, адахъ и рекьяй дуьзвални жедач».

Пайгъамбарди (с.а.с) вичихъ галаз дяве 
ийизвайбурун патахъай хийирдин дуьа 
ийидай. Са асгьабди лагьана: «Я расулул-
лагь, абур чун рекьиз атанва, вуна абуруз 
хийирдин дуьа ийизва?». Ада жаваб гана: 
«Абур гъавурдик квач, тахьайтIа абуру чахъ 
галаз дяве ийидачир».           

Гьажи Салягь САЛЯГЬОВ.
Калукрин хуьр

(Мах)

Хьана кьван, хьанач кьван са къари-
ни са свас. Йикъарикай са юкъуз 
къаридин рикIел тIанурдин фу 

акьалтна. Ада сусаз лагьана:
- Вуна фена тIанур куг, за фу акьалин.
Суса тIанурдиз цIамар, кьалар вегьена, 

цIай ягъиз алахъна. Амма тIанурди цIай 
кьунач. И арада са нуькI атана тIанурдин къе-
рехдал ацукьна. Ада сусавай вучиз перишан 
я лагьана, хабар кьуна. Суса хьайивал ахъа-
яйла, нуькIре, вичин кIвачяй са цаз акъудна, 
тIанурдиз гадарна. ТIанурди гьасятда цIай 
кьуна. Суса фу чрана. НуькI фу акъуддалди 
акъвазна, ахпа ада лагьана:

- Я зи цаз вахце, я заз пуд фу це.
Сусаз чара амукьнач, ада нуькIрез фу 

гана. Пуд фуни къачуна, нуькI фена. Фена, 
фена, агакьна ам ятахрал. Чубанри фу галачиз 
гьакIан нек хъваз акурла, нуькIре лагьана:

- Куьне нек фу галачиз вучиз хъвазва?
Чубанри жаваб гана:
-Чаз фу авач.
 НуькIре вичин кьулакай хкудна абуруз 

пуд фу гана. Чубанри фу тIуьна куьтягьайла, 
нуькIре лагьана:

- Я зи пуд фу вахце, я заз са гьер це.
Гьерни вахчуна нуькI мад рекье гьат хъу-

вуна. Ам далдамдин ванер къвезвай са гъенел 
гьалтна. Ина адаз яхун гьайванар тукIуна, 
шурваяр ийизваз акуна.

НуькIре абуруз гьер гана. Мехъер куьтягь 
хьайила, нуькIре лагьана:

-Я зи гьер вахце, я свас заз це.
НуькI свасни вахчуна рекье гьатна. Адал 

са ашукь гьалтна. НуькIре ашукьдиз лагьана:
- Чуьнгуьр гайитIа, за вас свас гуда.
Ашукьди нуькIрез чуьнгуьр гана, вичиз 

свас къачуна.
НуькIре чуьнгуьрдихъ галаз манияр лугьуз 

хьана.
ЦIингил-мингил, нуькI хала,
Са цаз гана, пуд фу къачур нуькI хала,
Пуд фу гана, са гьер качур нуькI хала,
Са гьер гана, са свас къачур нуькI хала,
Са свас гана, чуьнгуьр къачур нуькI

 хала.

     

Для сведения сообщаем, что в 
связи с карантином с 10 апреля 
2020 г. по 1 декабря 2020 г. раз-

решения на гражданское оружие продлены 
согласно Постановлению Правительства 
РФ от 03.04.2020 г. В связи с вышеизложен-
ным, убедительная просьба к владельцам, 
у кого нарушены сроки разрешений на 
оружие до 10.04.2020 г. обращаться для 
перерегистрации гражданского оружия в 
электронном виде через госпортал по адре-

су: с. Ахты, Ахтынского района РД, ул. Ле-
нина, 7, отдел полиции.

На продление разрешения необходи-
мо:

1. паспорт (копия);
2. охотничий билет (копия);
3. фото 3х4 2шт;
4. медсправка формы 002 о/у (копия) с 

места регистрации;
5. медсправка формы 003 (копия) из 

1-ой городской поликлиники города Дер-
бента;

6. бланк разрешения на оружие (копия).
Р.У. УРДУХАНОВ, старший инспек-

тор ОЛРР Управления Росгвардии 
по РД в г.Дербент

НУЬКI ХАЛА

УВАЖАЕМЫЕ ВЛАДЕЛЬЦЫ 
ГРАЖДАНСКОГО ОРУЖИЯ!

ДИН ХЪЕЛ АТУН ИБЛИСДИВАЙ Я

АЯЛДИ ГЬАМИША ТIАЛАБЗАВАЙЛА ВУЧДА?
    М.НАРИМАНОВ, журналист-педагог, РД-дин культурадин лайихлу работник

 Чарадан аялдиз туьнбуьгь авун заз хуш къведай кар туш, амма и мукьвара кIвачин 
къапарин туьквенда завай бейтерефдаказ акъвазиз хьанач. Ина кьве аял галай диде авай. 
Адан муьжуьд йис хьанвай руша виридаз ван къведайвал, вичиз бегенмиш хьанвай кIвачин 
къапар къачун истемишзавай. Аялди тIалабзавай, истемишзавай, минетзавай ва датIана 
лугьузвай: «Диде, заз и ту – у – уфлияр кIанзава. Заз и ту – у – уфлияр къачу ман».

    Адан дидеди рушан гъвечIи стхадиз чекмеяр хкязавай. Рушаз хъуьтуьлдаказ «ваъ» 
лугьуз адалай са цIуд декьикьада сабур хуьз алакьна. Ахпа адан нервийривай мад эхи 
хъхъанач. «Заз и лакироватнавай кIвачин къапар гъваш, - тIалабна ада туьквенчидивай. 
– Завай мад эхи хъижезмач».

Аялрин истемишунриз таъбий хьун виридалайни регьят рехъ я. Амма гьамиша икI 
авуникди аял азгъунди яз чIехи жеда. Ам жезмай кьван гзаф шейэр къачуз алахъда. Телеви-
дениеди ва рекламадини аялар артухан девлетдихъ ялунин руьгьдаллаз тербияламишзава. 
Аял датIана шейэри бахтлу ийидай фикирдал гъизва. Аялар тIалабчийриз элкъуьн тавун 
патал, я тушни ада гьамиша са вуч ятIани тIалабзавайла, вучда? Ингье са шумуд меслят.


